
მედიამონიტორინგი 29.08.2016
ტელევიზია  
27.08.2016
არხი:	მაესტრო
გადაცემა: კონტაქტი 15:00
''სოლიდარობა მრავალსულიან, უსახლკარო ოჯახს'' - ამ ლოზუნგით ქუთაისში საქველმოქმედო აქცია გაიმართა. გაიმართა ხელნაკეთი ნივთების გამოფენა - გაყიდვა. ასევე, აქციის მონაწილეებმა გახსნეს სოციალური ყულაბა და მოქალაქეებს ქველმოქმედებისკენ მოუწოდეს.
http://mediamonitoring.ge/mms/includes/video/video.php?id=3863305
--- 

27.08.2016
არხი:	რუსთავი 2
გადაცემა: კურიერი 12:00
24 წლის ქეთევან ბარიხაშვილს შუა საყრის მიდამოს სიმსუვნური წარმონაქმნი დაუდგინდა. მას სასწრაფოდ გადაუდებელი ოპერაცია ესაჭიროება, რომელიც საზღვარგარეთ უნდა ჩაუტარდეს.
http://mediamonitoring.ge/mms/includes/video/video.php?id=3862831
--- 

26.08.2016
არხი:	ტელეკომპანია აჭარა
გადაცემა: ახალი ამბები 21:00
ბათუმში, მიუსაფარი ბავშვების რაოდენობა სეზონურად მატულობს. არასრულწლოვანები დახმარებას ძირითადად ხალხმრავალ ადგილებში ითხოვენ. იმ შემთხვევაში თუ თქვენ დახმარებას გადაწყვეტთ, არ არსებობს დროებითი თავშესაფარი, სადაც მათ გადაყვანას შეძლებთ. რას აკეთებს სახელმწიფო პრობლემის მოსაგვარებლად? სიუჟეტში ამბობენ, რომ სახალხო დამცველმა არაერთი ანგარიში მოამზადა მიუსაფარ ბავშვებზე.
http://mediamonitoring.ge/mms/includes/video/video.php?id=3862268
--- 

26.08.2016
არხი:	რუსთავი 2
გადაცემა: კურიერი 18:00
7 წლის ალიკ ბოლქვაძეს დახმარება სჭირდება. ბავშვი სამი თვეა მძიმე კომატოზურ მდგომარეობაში ციციშვილის სახელობის კლინიკაში იმყოფება. მის ოჯახს მკურნალობისთვის საჭირო სახსრები სრულად ამოეწურა.
http://mediamonitoring.ge/mms/includes/video/video.php?id=3862136
--- 

26.08.2016
არხი:	ერთსულოვნება
გადაცემა:  სიახლენი 10:00
სექტემბრიდან იწყება სამუშაოს მაძიებელთა მომზადება-გადამზადებისა და კვალიფიკაციის ამაღლების სახელმწიფო პროგრამა. დაინტერესებული პირები შრომის ბაზრის მოთხოვნის კვლევის შედეგად გამოვლენილ დეფიციტურ პროფესიებში გადამზადდებიან და 2-დან 4 თვემდე კურსებს აკრედიტირებულ პროფესიულ სასწავლებელში გაივლიან. სოციალური მომსახურების სააგენტო დაინტერესებულ პირებს კერძო დაწესებულებებში სტაჟირების გავლაშიც დაეხმარება. სახელმწიფო პროგრამაში ჩართვა ნებისმიერ შრომისუნარიან მოქალაქეს შეუძლია. ამისათვის მან 9 სექტემბრის ჩათვლით, საცხოვრებელი ადგილის შესაბამისად სოციალური მომსახურების სააგენტოს რაიონულ სერვისცენტრს უნდა მიმართოს და პროგრამაში ჩასართავად შესაბამისი პროცედურა გაიაროს.
http://mediamonitoring.ge/mms/includes/video/video.php?id=3860992
---

26.08.2016
არხი:	ტელეკომპანია აჭარა
გადაცემა: ახალი ამბები 21:00
ხულოში, სოფელი კურცხალი, არა მხოლოდ ზღვის დონიდან თავისი სიმაღლით, არამედ იმითაც გამოირჩევა, რომ აქ მხოლოდ 3 ოჯახი ცხოვრობს. სოფელს არც სამედიცინო პუნქტი, არც მაღაზია, არც ნორმალური მისასვლელი გზა აქვს. კურცხალში ერთადერთი სკოლაა, თუმცა შენობა წელს მთავარი ფუნქციის, სოფლის ერთადერთი პედაგოგი კი სამსახურის და მოსწავლეების გარეშე დარჩება.
http://mediamonitoring.ge/mms/includes/video/video.php?id=3862287
--- 


ინტერნეტი
28.08.2016	
მედიასაშუალება:  http://ick.ge/rubrics/society/30302-i.html
პირი, რომლის სამსახურშიც შეურაცხყოფის შედეგად ქალი გარდაიცვალა, დააწინაურეს
ართული ოცნების“ აქტივისტი ზაზა თოდაშვილი, რომელიც გურჯაანის მუნიციპალიტეტის გამგეობაში სოციალურ განყოფილებას ხელმძვანელობდა, დააწინაურეს. თოდაშვილი ჯანდაცვის სამინისტროს სოციალური მომსახურების სააგენტოს გურჯაანის რაიონული სამსახურის უფროსად დაინიშნა. დაწინაურებამდე რამდენიმე კვირით ადრე გამგეობაში მომხდარი კონფლიქტის შედეგად, 46 წლის სოციალურად დაუცველი ქალი, რომელსაც შეურაცხყოფა მიაყენეს, გულის შეტევით გარდაიცვალა. ინციდენტი 2016 წლის 21 აპრილს მოხდა. ველისციხეში მცხოვრებმა სოციალურად დაუცველმა ეკატერინე პეტრიაშვილმა გამგეობის სოციალურ სამსახურს დახმარებისთვის მიმართა. მოქალაქეს მკურნალობის ერთი კურსისთვის აუცილებელი მედიკამენტების შესაძენად მინიმუმ 170 ლარი სჭირდებოდა. ეკატერინე პეტრიაშვილს 70 ლარით დახმარებას დაპირდნენ. სოციალურად დაუცველი მარტოხელა ქალბატონი გადარიცხვამდე თანხის 100 ლარამდე გაზრდას ითხოვდა, რამაც გამგეობის სოციალური სამსახურის სპეციალისტის მანანა ჯანჯიბუხაშვილის გაღიზიანება გამოიწვია. მანანა ჯანჯიბუხაშვილმა ეკატერინე პეტრიაშვილს ჯერ სამუშაო ოთახში, შემდეგ კი გარეთ, გამგეობის კორიდორში უყვირა და თვითმხილველების ინფორმაციით, არაერთხელ მათხოვარი უწოდა. თვითმხილველების თქმით, ჯანჯიბუხაშვილი იმდენად მაღალ ხმაზე ყვიროდა, რომ სამუშაო ოთახებიდან გამგეობის სხვა თანამშრომლებიც გამოვიდნენ, თუმცა ის ვერავინ შეაჩერა; კონფლიქტს სამსახურის უფროსი ზაზა თოდაშვილიც შეესწრო. მუნიციპალიტეტის 2016 წლის ბიუჯეტში მოსახლეობის ჯანმრთელობისა და სოციალური უზრუნველყოფისათვის 1 370 400 ლარია გამოყოფილი. აქედან, 470 ათასი ლარი სამედიცინო მომსახურების თანადაფინანსებისთვის არის გათვალისწინებული. კონფლიქტიდან რამდენიმე წუთში სოციალურად დაუცველი, 46 წლის ეკატერინე პეტრიაშვილი ავად გახდა და გარდაიცვალა. ამ ფაქტზე კახეთის საინფორმაციო ცენტრმა მასალა და მოქალაქის შეურაცხყოფის დამადასტურებელი აუდიოჩანაწერი 25 აპრილს, მომხდარიდან 4 დღის შემდეგ გამოაქვეყნა. გამგებელმა მანანა ჯანჯიბუხაშვილი სამსახურიდან მხოლოდ ამის შემდეგ გაანთავისუფლა. მომხდარიდან რამდენიმე კვირის შემდეგ კი გამგეობის სოციალური სამსახურის უფროსი ზაზა თოდაშვილი დააწინაურეს.
--- 

27.08.2016	
მედიასაშუალება:  http://www.ambebi.ge/regionebi/174394-qkhshirad-sakvebic-ar-gvaqvsq-sofel-zeda-etsershi-jojuebis-ojakhi-shvelas-ithkhovs.html

"ხშირად საკვებიც არ გვაქვს" - სოფელ ზედა ეწერში ჯოჯუების ოჯახი შველას ითხოვს
ზუგდიდის მუნიციპალიტეტის სოფელ ზედა ეწერის ჩაის ფაბრიკის დასახლებაში, სოციალურად დაუცველი ჯოჯუების ოჯახი 80-იანი წლებიდან ცხოვრობს. ოჯახის ხუთივე წევრის ჯანმრთელობის მდგომარეობა მძიმეა. მათ სახელმწიფოსგან მიღებული დახმარება მედიკამენტებისთვის არ ყოფნით. "ხშირად საკვებიც არ გვაქვს. თუ ვინმეს რამე დახმარება შეუძლია, ჩვენთვის ყველაფერი მნიშვნელოვანია. ყველაზე მეტად გვიჭირს საკვები, რომ არ გვაქვს", - ამბობენ ჯოჯუები. 
--- 

27.08.2016	
მედიასაშუალება:  http://www.frontnews.ge/ge/news/108127-%E1%83%90%E1%83%A0-%E1%83%92%E1%83%90%E1%83%9B%E1%83%9D%E1%83%95%E1%83%90-%E1%83%A1%E1%83%98%E1%83%99%E1%83%95%E1%83%93%E1%83%98%E1%83%9A%E1%83%9D-%E1%83%AE%E1%83%94%E1%83%9A%E1%83%AA%E1%83%90%E1%83%A0%E1%83%98%E1%83%94%E1%83%9A%E1%83%A1-%E1%83%9B%E1%83%9D%E1%83%92%E1%83%98%E1%83%AC%E1%83%94%E1%83%95%E1%83%A1-%E1%83%AC%E1%83%90%E1%83%A1%E1%83%95%E1%83%9A%E1%83%90-%E1%83%90%E1%83%9B-%E1%83%92%E1%83%9D%E1%83%92%E1%83%9D%E1%83%A1-%E1%83%90%E1%83%A0-%E1%83%92%E1%83%90%E1%83%92%E1%83%90%E1%83%A2%E1%83%90%E1%83%9C%E1%83%97

"არ გამოვა, სიკვდილო, ხელცარიელს მოგიწევს წასვლა! ამ გოგოს არ გაგატანთ"
ცოტნე გამსახურდია სოციალურ ქსელში ახალგაზრდა ქალის შესახებ წერს, რომელსაც სიცოცხლის გადასარჩენად 24 ათასი ლარი სჭრიდება. "ხომ შეხვდები ხანდახან საარაკო უბედურებას, გამაოგნებელს... სწორედ მაშინ ხარ ღირსი გერქვას ადამიანი, როდესაც ასეთ მდგომარეობაში მყოფისთვის გადადებ პირად კომფორტს, სიამოვნებას, კაპრიზებს და დაეხმარები უფსკრულიდან ამოსვლაში. დაეხმარები, თუნდაც არსებობდეს შენი გადავარდნის საშიშროებაც... ჩათვალე, რომ მაშინ სამყაროს შემოქმედი ხარ. ამ საწყალ გოგოს, ლეკვივით რომ იყურება, სამი თვის წინ პატარა დაეღუპა. დამამშვიდებელ წამლებს მიეძალა, იმდენად მძიმედ განიცადა უბედურება. ამდენი წამების შედეგად ტვინის შეშუპება განუვითარდა და დღეს უკვე თავად ებრძვის სიკვდილს! და ობლად რჩება კიდევ ორი პატარა... არ გამოვა, სიკვდილო, ხელცარიელს მოგიწევს წასვლა! ამ გოგოს არ გაგატანთ, ჯერ კიდევ საჭიროა აქ...  დილიდანვე გავაკეთებ ჩემ გასაკეთებელს, აბა, თქვენ იცით...", - წერს გამსახურდია. ფოტოზე საქართველოს ბანკის რეკვიზიტები.
--- 

27.08.2016	
მედიასაშუალება:  http://www.ick.ge/rubrics/society/30297-i.html

პანკისში გადაუდებელი სამედიცინო დახმარების ცენტრი შენდება
სამედიცინო დაწესებულებათა რეაბილიტაციისა და აღჭურვის სახელმწიფო პროგრამის ფარგლებში, ახმეტის რაიონის სოფელ დუისში გადაუდებელი სამედიცინო დახმარების ცენტრი შენდება. პროექტის მიხედვით, სამშენებლო სამუშაოები 2017 წლის იანვრის ბოლომდე უნდა დასრულდეს. როგორც პანკისის სათემო რადიო WAY–ის ჯანდაცვის სამინისტროში განუცხადეს, ცენტრში იფუნქციონირებს პირველადი, გადაუდებელი სამედიცინო დახმარების ყველა სერვისი, მათ შორის შესაძლოა სასწრაფო სამედიცინო დახმარების მოძრავი ბრიგადაც განთავსდეს. პანკისის ხეობის მაცხოვრებლები სოფელ დუისში გადაუდებელი სამედიცინო დახმარების ცენტრის მშენებლობას დადებითად აფასებენ. „სასწრაფო სამედიცინო დახმარების მისაღებად ახლაც ახმეტაში გვიწვეს ჩასვლა, ან იქიდან სასწრაფო დახმარების ბრიგადას ამოსვლა. პანკისში სასწრაფო დახმარების ბრიგადა აღარაა განთავსებული. ახმეტიდან პანკისამდე ამოსვლას 20 წუთზე მეტი სჭირდება, კიდევ უფრო ზემოთ მდებარე სოფლამდე, მაგალითად, ომალომდე ან ძიბახევამდე, 30–40 წუთამდე. ამასობაში კი ავადმყოფი, რომელსაც გადაუდებელი დახმარება სჭირდება, შესაძლოა დაიღუპოს. ამ ცენტრის აშენება და ფუნქციონირება მნიშვნელოვანია“, – აღნიშნავს ბელა მუთოშვილი, სოფელ ჯოყოლოს მცხოვრები. სოფელ დუისის მკვიდრი ელდარ ბაღაკაშვილი მიიჩნევს, რომ პანკისში გადაუდებელი სამედიცინო დახმარების ცენტრის მუშაობა იმითაც არის მნიშვნელოვანი, რომ მოსახლეობის ნაწილს ახმეტაში ან თელავში ჩასასვლელად ხშირად გზის ფულიც არ აქვს: „ხეობაში ათზე მეტი სოფელია და ყველას არ აქვს იმის საშუალება, რომ რაიონულ ცენტრებში იაროს. ეს ცენტრი ბევრ რამეს დადებითად გადაწყვეტს“. ახმეტის მუნიციპალიტეტის გამგებლის მოადგილის მათე ქავთარაშვილის განცხადებით, გამგეობამ ჯანდაცვის სამინისტროს პანკისში სამედიცინო ცენტრის მშენებლობის თხოვნით რამდენჯერმე მიმართა. „მოსახლეობას ძალიან უჭირდა ახმეტაში, თელავში ან სხვაგან სამედიცინო დაწესებულებამდე მისვლა. მალე უკვე დუისშივე მოხდება პირველადი სამედიცინო დახმარების გაწევა. ამაში იგულისხმება ქირურგიული ჩარევაც, ქირურგიული ბლოკიც იქნება. არ იქნება სტაციონარი, რომ პაციენტი დიდხანს გაჩერდეს. პირველადი სამედიცინო დახმარების გაწევის შემდეგ, თუ საჭირო იქნება სტაციონარში გადაიყვანენ. გადაუდებელი სამედიცინო დახმარების ცენტრში ადგილობრივებიც დასაქმდებიან“, – აღნიშნა მათე ქავთარაშვილმა. სამშენებლო სამუშაოებს კომპანია „ყვარელმშენი 52“ აწარმოებს.
--- 

„უმცროსი ბავშვი პატრულმა ძალით ამაგლიჯა მკერდიდან... დამიბრუნეთ ჩემი შვილები!“
"უმცროსი ბავშვი პატრულმა ძალით ამაგლიჯა მკერდიდან... უბავშვებოდ ისე გავმწარდი, ლეკვი მოვიყვანე საპატრონოდ, რომ არ გავგიჟდე..." "რატომ წამართვეს ბავშვები?!" 33 წლის სოფიო გაბადაძე 5 შვილის დედაა. ქმარმა მიატოვა. ბინის ქირის გადახდა ვეღარ შეძლო და უსახლკაროდ დარჩენილმა ერთი შეხედვით იოლი გამოსავალი იპოვა - ლილოს დასახლებაში, ე.წ. ტაქსოპარკის ნანგრევებს შეაფარა თავი. თითქმის უჭერო, უკარფანჯრო ოთხ კედელს შორის, ფარდის მიღმა შვილებთან ერთად მშვიდად ცხოვრების ილუზია მალე დაიმსხვრა - ძლიერმა წვიმამ თავშესაფარი წყლით აავსო... უბედურ ქალს ბავშვებიც წაართვეს და გააშვილეს... სოფიო გაბადაძე: - იმ ღამით უფროსი გოგონა მამამისთან იყო. ოთხი პატარა ბავშვით, თავსხმა წვიმაში წყალში დავაბოტებდი და ვფიქრობდი, ვის შეეძლო ჩვენი შეფარება. ყოფილ ქმართან ხომ ვერ წავიდოდი? ერთოთახიან ბინაში იმ ქალთან ცხოვრობს, ვის გამოც ოჯახი დაანგრია. ისევ პატრულს ვთხოვე, იქნებ სადმე, მშვიდობიან ადგილზე ან დედათა და ბავშვთა თავშესაფარში გადამიყვანოთ-მეთქი. მანქანის ფარების შუქზე რაღაც დოკუმენტზე მომაწერინეს ხელი. ბავშვები ვარკეთილში, ხომლელის ქუჩაზე, ერთ ქალბატონთან მიმაყვანინეს. იქ ჩემი ადგილი არ იყო. ისევ წყლით სავსე ნანგრევებში დავბრუნდი და... მივხვდი, რომ ბუნაგში ვცხოვრობდი. წყალს მივცემდი თავს, რომ არა იმედი, მეორე დღეს ისევ შვილებთან ერთად ვიქნებოდი. ამაოდ მიფიქრია ასე. სოციალური დახმარების აგენტებმა მითხრეს, ბავშვებს მანამ ვერ წაიყვან, ვიდრე ნორმალური საცხოვრებელი არ გექნებაო. სახტად დავრჩი. მე, სოციალურად დაუცველი, უსახლკარო, ცარიელ-ტარიელი, რომელიც გამგეობას ვთხოვდი ბინის ქირის, სამასი ლარის გადახდას, როგორ შევძლებ ნანგრევებში საცხოვრებელი გარემოს შექმნას-მეთქი? ეს ჩვენი საქმე არ არისო... რა გამოდის? შვილები ერთი საათითაც კი უმეთვალყურეოდ არასოდეს დამიტოვებია, მინიმალური შესაძლებლობებით ვცდილობ, მათ ლამაზი სამყარო შევუქმნა და ბინის ქირის ფული რომ არ მაქვს, ღარიბი რომ ვარ, დანაშაულია? ამიტომ ბავშვები უნდა წამართვან? პატარებს რომ არ ეშიმშილათ, უფასო სასადილოდან ყოველდღე მომქონდა საჭმელი. საქველმოქმედო ფონდ "მომავლის გზას" მივმართე. ისინიც მეხმარებოდნენ, ვახერხებდი, რომ სიღარიბის და მრავალშვილიანობის დახმარებით ხუთი შვილი ასე თუ ისე ნორმალურადაც მეკვება და შიშვლებიც არ მყოლოდა, მაწანწალებად არ მიქცევია და საშოვარზე არ გამიშვია, მათთვის საუკეთესო მომავალზე ვფიქრობ, სკოლას არ ვაცდენინებ და საბავშვო ბაღს. ამ ყველაფრის გამო უნდა დავისაჯო? - ბავშვები რამხელები არიან? - უფროსი 13 წლისაა, უმცროსი 2 წლის ახლახან გახდა. ამის გამო მუშაობასაც კი ვერ ვახერხებდი, პატარას დამტოვებელი არავინ მყავდა. თან დანარჩენებსაც ხომ ყურადღება სჭირდებათ?! - ქმარი არ გეხმარებათ? ალიმენტს არ გიხდით? - როდესაც გავიყარეთ, სიტყვიერად შემითანხმდა, რომ ბავშვებს დაეხმარებოდა. მიჰყავს ხოლმე, მინიმალურ საჭირო ნივთებს ყიდულობს. სულ ეს არის. ამ ამბების შემდეგ სოციალური დახმარების სამსახურში ჩემზე დაწერა, შესანიშნავი დედააო და შესთავაზა, სანამ სოფიო პირობებს გაიუმჯობესებს, ბავშვები ჩემთან იქნებიანო. არ გაატანეს. არ ვიცი, რატომ მექცევიან ასე. რატომ გამიშვილეს ბავშვები. ეგ კი არა, ნებისმიერ დროს ნახვის უფლებაც კი არ მქონია გრაფიკს შეგიდგენთ და იმის მიხედვით ნახავო. - თქვენ ხომ არ შეგეძლოთ მათი ნორმალურ პირობებში ყოფნა, იქნებ დროებით ასეც სჯობდეს. - აქ რომ ცუდი პირობებია, ამიტომაც ვითხოვდი ბინის ქირით დახმარებას, არაერთხელ შევაწუხე გამგეობა. დამპირდნენ, დაგეხმარებითო, მაგრამ ლოდინში გაილია დრო. მერე უარი მითხრეს. ჩემი შვილები მინდობით აღზრდაზე ჰყავთ. თითოეული მათგანისთვის მინდობით მომვლელს სახელმწიფო ფულს უხდის, 400 ლარზე მეტს. რა ლოგიკაა? მე სამასი ლარი მჭირდებოდა ქირისთვის, ის არ გამოიძებნა, ჩემი შვილების მინდობით აღმზრდელს კი ამხელა თანხას უხდიან. ჰკითხონ ჩემს შვილებს, რა და სად უჯობთ. უმცროსი ბავშვი პატრულმა ძალით ამაგლიჯა მკერდიდან, რადგან ჩემ გარეშე დარჩენა არ უნდოდა. უბავშვებოდ ისე გავმწარდი, ლეკვი მოვიყვანე საპატრონოდ, რომ არ გავგიჟდე... სოფიო გაბადაძის დროებით საცხოვრებელს ახლა კეთილი ადამიანები ბინას ამსგავსებენ, რომ პატარების დაბრუნება შეძლოს. ზოგმა სილა მოუტანა, ზოგმა ცემენტი, კარ-ფანჯრებს ჩასვამენ, გადახურავენ, მაგრამ არც წყალი ექნებათ, არც გაზი, არც ელექტროენერგია, არც ტუალეტი და აბაზანა. ნახევრად დანგრეულ შენობაში, სოფიო გაბადაძის მსგავსად, რამდენიმე უსახლკარო ბავშვებიანი ოჯახია თავშეფარებული. ისინიც სიღარიბის ზღვარს ქვემოთ მყოფთა კატეგორიაში არიან, მაგრამ ბევრ მათგანს თბილისიდან არსად წასვლა არ უნდა... ტყიბულელი სოფიო გაბადაძე კი ჩივის, ტყიბულში, დედაჩემთან ჩემი და ცხოვრობს ოთხი შვილით და იქ ჩვენი ადგილი აღარ არისო. - სადმე, სოფელში რომ მომცემდნენ სახლს, სიამოვნებით წავიდოდი, თავშესაფარიც მექნებოდა და ჩემი შრომითაც რაღაცას შევქმნიდი... მითხრეს, რომ 20 აგვისტოს განიხილება ჩემი საქმე. საბჭო თუ დაასკვნის, რომ ბავშვების სრულფასოვნად მოვლა შემიძლია, შვილებს იმ შემთხვევაში დამიბრუნებენ. არ მაქვს მათი ობიექტურობისა და ადამიანურობის იმედი, ამიტომაც განცხადებით მივმართე ჯანდაცვის სამინისტროს, დამეხმარონ შვილების დაბრუნებაში. კითხვაზე, რატომ არ შეიძლება სოფიო გაბადაძისთვის ბინის ქირის, მხოლოდ სამასი ლარის გადახდა, როდესაც თითო ბავშვზე ამაზე მეტს იხდიან, სოციალური მომსახურების სამსახურს პასუხი არ აქვს. მოქალაქეები ეჭვობენ, რომ სოციალური დახმარების აგენტებსა და მინდობით აღმზრდელთა შორის გარიგებაა, აღმზრდელს აგენტი სახელმწიფოსგან გამოყოფილი ბავშვის მოვლის საფასურის წილში გაჰყავსო(?!); თუმცა, მსგავსი ბრალდების მტკიცებულება არავის აქვს. "კვირის პალიტრა" დაინტერესდა, არსებობს თუ არა გამონაკლისი სოფიო გაბადაძის მდგომარეობაში მყოფი პირებისთვის. ნუცი ოდიშარია, სოციალური დაცვის დეპარტამენტის უფროსი: - შემძრა სოფიო გაბადაძის ამბავმა... სამწუხაროდ, ჯანდაცვის სამინისტროს და სოციალური დახმარების დეპარტამენტს არ აქვს თავშესაფარი, სადაც მას ადგილს გამოვუყოფთ. როგორც ვიცი, სანამ ბავშვების მინდობით აღზრდას ოფიციალურად გააფორმებდნენ, ჰკითხეს, ახლობელი ჰყავდა თუ არა. მაშინ არც უხსენებია ბავშვების მამა. თუმცა, ახლა მნიშვნელობა არ აქვს, ვინ რა თქვა, რა უპასუხა და ა.შ. მნიშვნელოვანია ის, რომ დედა-შვილებს ერთად ყოფნა უნდათ. - რატომ არ შეიძლება ამ ქალს ბინის ქირა გადაუხადოს სახელმწიფომ და უფრო მეტი თანხა არ დაიხარჯოს მინდობით აღზრდაში? - ეს არ არის ჩვენი კომპეტენცია. სოციალური დახმარების სახით ის იღებდა თანხას. ახლა, რახან ბავშვები გადაიყვანეს მინდობით აღზრდაზე, დახმარება მოეხსნა. თუმცა, ბავშვებს რომ დაიბრუნებს, მიიღებს თანხას რეინტეგრაციისთვის, მაგრამ იმდენი არ იქნება, რამდენიც მინდობით აღზრდისთვის გამოიყენება. მიხარია, რომ ეს ქალი ყველაფერს აკეთებს ბავშვების დასაბრუნებლად. - ის საცხოვრებელი პირობების შექმნას ცდილობს შენობის ნანგრევებში, რომელიც თუ უკვე არ არის ვიღაცის კერძო საკუთრება, ხვალ შეიძლება გაიყიდოს და ეს ქალი შვილებიანად ისევ ქუჩაში აღმოჩნდეს. - ალბათ ეს ქალბატონი ჩაწერილია თბილისში. ამიტომ ვთხოვდი თბილისის მუნიციპალიტეტს, რომ ქირით გაიყვანონ. - არაერთხელ უშედეგოდ მივმართეო... - ჩვენც თუ გვეტყვის, სიამოვნებით გავუწევ შუამდგომლობას მუნიციპალიტეტთან. ასევე, არ უნდა დაგვავიწყდეს მამა, რომელიც ვალდებულია, ალიმენტი გადაიხადოს. მამაც წავახალისოთ, რომ ამ ბავშვებს მხარში დაუდგეს. დედას სამსახურის მოძიებაშიც დავეხმარებით. შესაძლოა, გადამზადება დასჭირდეს და გადამზადების კურსებში ჩავრთავთ. მთავარია, ხელები არ ჩამოყაროს, სამწუხაროდ, ბევრი ახალგაზრდა მინახავს, რომელსაც შრომას სახელმწიფოს დახმარებაზე ყოფნა უჯობს. P.S. სოციალური დახმარების სააგენტოც, ჯანდაცვის სამინისტროც აღმასრულებელი სამსახურებია, რომლებიც იმ საკანონმდებლო ბაზის ფარგლებში მოქმედებენ, რომელსაც ძალიან ბევრი სიმახინჯე და პარადოქსი ახასიათებს. მაგალითად, სიღარიბის დახმარება ერთ ბავშვზე, ან ოჯახის ერთ წევრზე 50 ლარს არ აღემატება, მინდობით აღზრდის შემთხვევაში კი, ერთი ბავშვისთვის განკუთვნილი თანხა 400 ლარზე ნაკლები არ არის. უცნაურია, თუ სხვის ოჯახში 400 ლარი სჭირდება ერთი ბავშვის მოვლას, საკუთარ ოჯახში 50 ლარი როგორ უნდა ეყოს? კიდევ უფრო უცნაურია, რომ ამ საკითხთან დაკავშირებით პროტესტი არავის უჩნდება და შესაბამის კანონმდებლობაში ცვლილებებს არ ცდილობს.
--- 

27.08.2016	
მედიასაშუალება:  http://www.info9.ge/sazogadoeba/face-aqtivoba/153911-patara-giviko-civ-yavas-gulis-mankiani-patara-distvis-vyidi.html?lang=ka-GE

პატარა გივიკო: ცივ ყავას გულის მანკიანი პატარა დისთვის ვყიდი
სოციალურ ქსელებში ვრცელდება საზოგადოებრივი მაუწყებლის პირველი არხის გადაცემა „რეალური სივრცის“ ნაწყვეტი, რომელშიც პატარა გივიკო თავისი საქმიანობის შესახებ ყვება. ის ზღვაზე ცივ ყავას ყიდის და როგორც თავად ამბობს, გულის მანკიანი პატარა დის წამლების შესაძენად შოულობს თანხას.
---  

26.08.2016	
მედიასაშუალება:  http://factcheck.ge/article/bolo-erthi-tslis-ganmavlobashi-saarsebo-shemtseobis-mimghebtha-raodenoba-156-946-adamianith-aris-gazrdili-tsinasaarchevnod-sotsialurad-dautsveli-adamianebith-manipulireba-grdzeldeba/

წინასაარჩევნოთ სოციალურად დაუცველი ადამიანებით მანიპულირება გრძელდება
16 აგვისტოს „პაატა ბურჭულაძე – სახელმწიფო ხალხისთვის“ წარმომადგენლებმა სოციალური დახმარების საკითხთან დაკავშირებით ბრიფინგი გამართეს და განაცხადეს, რომ “ბოლო ერთი წლის განმავლობაში, საარსებო შემწეობის მიმღებთა რაოდენობა 156 946 ადამიანით არის გაზრდილი. ეს ტენდენცია გაგრძელდა ბოლო 2 თვის განმავლობაში და დამატებით საარსებო შემწეობა დაენიშნა 17 125 ადამიანს. სამწუხაროდ, წინასაარჩევნოდ სოციალურად დაუცველი ადამიანებით მანიპულირება გრძელდება”. იმავე დღეს, „სახელმწიფო ხალხისთვის“ განცხადებას ჯანდაცვის მინისტრი დავით სერგეენკო გამოეხმაურა და განაცხადა, რომ ეს პოლიტიკური სპეკულაციაა, „რეალურ მონაცემებზე დაყრდნობით, სოციალურად დაუცველთა რაოდენობა 450 ათასის ფარგლებში არის ბოლო დიდი პერიოდის განმავლობაში, თვეში ცვლილებები არის 5 ათასი პლიუს-მინუსის ფარგლებში. ასე რომ, ეს 150 ათასი საიდანღაც მოიფიქრეს“. აღნიშნულ თემასთან დაკავშირებით, ფაქტ-მეტრმა უკვე გადაამოწმა „პაატა ბურჭულაძე – სახელმწიფო ხალხისთვის“ წარმომადგენლის, გიორგი პაპავას განცხადება, სადაც დადასტურდა, რომ წლების განმავლობაში, სოციაური დახმარების მიმღებთა რაოდენობის ცვლილება არჩევნების თარიღს უკავშირდებოდა. ბოლო ერთ წელიწადში, სოციალური დახმარების მიმღებთა რაოდენობა მართლაც 156 946 ადამიანით გაიზარდა. 2015 წლის ივლისში 317 453 ადამიანმა, ხოლო 2016 წლის ივლისში დახმარება 474 399 ადამიანმა მიიღო. ივლისში დაფიქსირებული რაოდენობა კი 2 თვის წინანდელ, მაისის მაჩვენებელს 17 125 ადამიანით აღემატება. დავით სერგეენკოს განცხადებით, ბოლო დიდი პერიოდის განმავლობაში სოციალურად დაუცველთა საშუალო რაოდენობა საშუალოდ 450 ათასია. თუ ვნახავთ ბოლო ერთ წელს, საშუალო რაოდენობა 408 ათასია, ხოლო 2016 წლის იანვარ-ივლისის საშუალო 445 ათასია, რაც ახლოს არის მინისტრის მიერ დასახელებულ რიცხვთან. თუმცა, მნიშვნელოვანია, ის ფაქტი, რომ საშუალოდან გადახრა არა 5 000, არამედ გაცილებით მეტია. 2016 წლის იანვარში საშუალო მაჩვენებელზე (445 ათასი) 37 424 ადამიანით ნაკლებმა, ხოლო ივლისში 29 636 ადამიანით მეტმა მიიღო დახმარება. აღსანიშნავია ისიც, რომ საარსებო შემწეობის მიმღებთა რაოდენობის ცვლილებას ობიექტური მიზეზებიც აქვს. სოციალური დახმარების მიმღები ოჯახების გადამოწმება მუდმივად ხდება გეოგრაფიული, დემოგრაფიული ან შემოსავლების ცვლილების გამო. ამასთან, სოციალური მომსახურების სააგენტოში მუდმივად შემოდის ახალი განაცხადი სოციალური დახმარების მიღების თაობაზე.
საარსებო შემწეობის მიმღებთა რაოდენობის ცვლილებას სოციალურად დაუცველი ოჯახების სოციალურ-ეკონომიკური მდგომარეობის შეფასების მეთოდოლოგიის ცვლილებაც იწვევს. მეთოდოლოგიის ცვლილების შემდეგ, დახმარების მიმღები ოჯახების ახალი ფორმულით გადამოწმება ხდება. ამ პერიოდში დახმარების მიმღებთა ნაწილს დახმარება უწყდება ან დროებით უჩერდება. იმ შემთხვევაში, თუ სოციალურად დაუცველ ოჯახს გადამოწმების შედეგად კვლავ შეუნარჩუნდება სოციალურად დაუცველის სტატუსი, მაშინ მას ის პერიოდიც უნაზღაურდება, როდესაც დახმარება შეჩერებული ჰქონდა. 2015 წელს, ახალი მეთოდოლოგიის ამოქმედების შემდეგ საარსებო შემწეობის მიმღებთა რაოდენობა მნიშვნელოვნად შემცირდა, შემდეგ კი კვლავ ზრდა დაიწყო (იხ. ფაქტ-მეტრის სტატია). დასკვნა: სოციალური დახმარების მიმღებთა რაოდენობა ბოლო ერთ წელიწადში 156 946 ადამიანით, ხოლო ბოლო 2 თვეში  17 125 ადამიანით გაიზარდა. აღნიშნული რიცხვები სრულად ემთხვევა „სახელმწიფო ხალხისთვის“ მიერ დასახელებულ მონაცემებს. ისიც ფაქტია, რომ ბოლო წლებში, დახმარების მიმღებთა რაოდენობა მცირდება (მეთოდოლოგიური, თუ სხვა ობიექტური მიზეზების გამო) მხოლოდ მაშინ, როდესაც ახლო მომავალში არჩევნები არ არის, ხოლო წინასაარჩევნოდ პირიქით, დახმარების მიმღებთა რაოდენობა მნიშვნელოვნად იზრდება. იგივე ხდება 2016 წლის საპარლამენტო არჩევნების წინაც, რაც გარკვეულწილად საარჩევნო ხმების „მოპოვებას“ ემსახურება. ფაქტ-მეტრის დასკვნით, „პაატა ბურჭულაძე – სახელმწიფო ხალხისთვის“ განცხადება არის სიმართლე, ხოლო დავით სერგეენკოს განცხადება – მცდარი.
--- 

26.08.2016	
მედიასაშუალება:  	 https://n30808.bb.ge/sxvadasxva/daavadeba-chemze-dzlieri-aghmochnda-iaraghi-fuli-ritac-shemidzlia-davamarckho-aghar-maqvs

„დაავადება ჩემზე ძლიერი აღმოჩნდა. იარაღი (ფული), რითაც შემიძლია დავამარცხო, აღარ მაქვს
32 წლის ნანა ნიკურაძეს მოტონეირონის დაავადება აქვს. იგი 6 წელია ამ ავადმყოფობით იტანჯება. მას უჭირს ფეხზე დგომა, ლაპარაკი, ნერწყვისა და ლუკმის ჩაყლაპვა, წონაში კატასტროფულად იკლებს და ამჟამად 38 კილოა. ნანას სამკურნალოდ საზღვარგარეთ წასვლა სჭირდება, საშუალება კი არ აქვს და დახმარებას ადამიანებისგან ელის! „დაავადება ჩემზე ძლიერი აღმოჩნდა. იარაღი (ფული), რითაც შემიძლია დავამარცხო, აღარ მაქვს. ამიტომ ვიჩოქებ ყველა ადამიანის წინაშე. ვითხოვ დახმარებას, რომ მაჩუქოთ სიცოცხლე. დიაგნოზის დასადგენად და სამკურნალოდ საზღვარგარეთ მირჩიეს გამგზავრება, რისი საშუალებაც ჩემს ოჯახს არა აქვს. გთხოვთ, ამ მძიმე განსაცდელში, ნუ მიმატოვებთ. გთხოვთ, მაჩუქოთ სიცოცხლე!” – ამბობს ნანა ნიკურაძე. ნიკურაძის თქმით, მისი ოჯახი სოციალურად დაუცველია, თუმცა სახელმწიფომ ფულადი დახმარება 2015 წლის აგვისტოში შეუწყვიტა.
--- 


ბეჭდვითი მედია
_____________________________________________________________________________ 
29.08.2016	
მედიასაშუალება:  	პრაიმ თაიმი	 

ჯანდაცვის სამინისტროში კონკურსის შედეგებინიშნის კითხვის ნიშნის ქვეშ დგება?!
ინტერვიუ ხათუნა გადელიასთან: - ჯერ კიდევ 2015 წლის ივნისში ჯანდაცვის სამინისტროს 25 ვაკანტურ თანამდებობაზე გამოცხადდა კონკურსი. ერთ-ერთი ვაკანსია გახლდათ ეკონომიკური დეპარტამენტის საბიუჯეტო სამმართველოს უფროსის პოზიციაზე და სწორედ აქ შევიტანე განაცხადი. პირველ ეტაპზე დაიწუნეს ჩემი საბუთები, შესაბამისად, გასაუბრებაზე აღარ დამიბარეს. ცხადია დავინტერესებდი ჩემი დაწუნების მიზეზით და წერილობით მივმართე სამინისტროს. პასუხი რომ ვერ მივიღე სასამართლოს მივმართე.
http://mediamonitoring.ge/mms/includes/image.php?id=3864993&name=29.08.2016+-+%E1%83%9E%E1%83%A0%E1%83%90%E1%83%98%E1%83%9B+%E1%83%97%E1%83%90%E1%83%98%E1%83%9B%E1%83%98&p=1&lang=Ge
--- 

29.08.2016	
მედიასაშუალება:  	 კვირის პალიტრა

"კლინიკები დღესაც ლიცენზიის გარეშე მუშაობენ"
სერვისის მიმწოდებელმა პირმა თქვენ თვალწინ უნდა ჩაიცვას ახალი, ერთჯერადი, სტერილური ხელთათმანი, თქვენ თვალწინ უნდა გაიხსნას სათანადო დონეზე დამუშავებული, სტერილურ პაკეტში მოთავსებული ინსტრუმენტები. უნდა იცოდეთ, რომ თუ ტატუს რამდენიმე მომხმარებელს ერთი ნემსით უკეთებს სპეციალისტი, ეს სასტიკი დარღვევაა "სოფელში დასასვენებლად მყოფს კბილი ამტკივდა და ადგილობრივი კლინიკის სტომატოლოგიურ კაბინეტში მივედი. ტკივილის მიუხედავად, C ჰეპატიტის საფრთხით დაშინებულმა სტომატოლოგიური იარაღები და კაბინეტი დავათვალიერე. ექიმი, ისე, რომ ერთჯერადი ხელთათმანი არ ჩაუცვამს, რკინის თასში მოთავსებულ, მარლაგადაფარებულ ინსტრუმენტებს დასწვდა და მითხრა, პირი გააღეო. ვკითხე, ეს ინსტრუმენტები დეზინფიცირებულია-მეთქი? რა თქმა უნდაო. მაჩვენეთ, რა დანადგარში უკეთებთ დეზინფექციას-მეთქი. დანადგარი რად უნდა, სპეციალური სითხით ვამუშავებო. შიშისგან კბილის ტკივილი დამავიწყდა. ვუთხარი, ტელევიზიებით გადაიცემა, გაზეთებში გამუდმებით იწერება, რომ სამედიცინო ინსტრუმენტები დეზინფექციის ხსნართან ერთად სპეციალურ ტემპერატურაზე ხანგრძლივად უნდა დამუშავდეს, ასეთი რამ პირველად გესმით-მეთქი? შვილებს გეფიცები, დეზინფექციასაც ვუკეთებ და მაღალ ტემპერატურაზეც ვხარშავ ხელსაწყოებსო. ცხადია, კბილზე იქ არ მიმკურნალია, მაგრამ დავფიქრდი, რამდენი ადამიანი მივა, ვისაც არ გაახსენდება C ჰეპატიტის საფრთხე, შიდსი და სხვა დაავადება, რომელიც სისხლით და შესაბამისად, იმ ინსტრუმენტებით გადაეცემა, რომელზეც შესაძლოა დაავადებული პაციენტის სისხლის წვეთები დარჩეს ძვირფასო რედაქცია, რატომ არ ეკრძალებათ ასეთ უპასუხისმგებლო სტომატოლოგებს მუშაობა? ან რას აკეთებს ჯანდაცვის სამინისტრო მსგავსი სტომატოლოგიური კაბინეტების ასალაგმავად? პატივისცემით, მაია დუნდუა. თბილისი". ჯანდაცვის სამინისტროში არ უარყოფენ, რომ რეგიონების სამედიცინო კლინიკებსა და სილამაზის სალონებში წლების განმავლობაში უმძიმესი სანიტარიული მდგომარეობა იყო, რის გამოც საგანგაშოდ დიდია C ჰეპატიტის ვირუსით დაინფიცირებულთა რაოდენობა. პაციენტების კონფიდენციალურობის მიზნით, იკრძალება კონკრეტული რაიონების, სოფლების დასახელება, სადაც ერთი კლინიკა ათეულობით და ასეულობით ადამიანის დაინფიცირების გზა გახდა. შრომის, ჯანმრთელობისა და სოციალური დაცვის სამინისტროს ჯანდაცვის დეპარტამენტის რეგულირების სამმართველოს უფროსის, ნათია ნოღაიდელის განმარტებით, რაც უნდა გასაკვირი იყოს, სტომატოლოგიურ კლინიკებს საერთოდ არა აქვთ ლიცენზიის აღების ვალდებულება. 2005 წელს ჯანდაცვის სამინისტრომ კლინიკები ნებისმიერი ვალდებულებისგან გაათავისუფლა - მეწარმე-სტომატოლოგებს სტიმული უნდა მიეცესო. შესაბამისად, ვისაც სად და როგორ სურდა, ისე ხსნიდა კლინიკას. ასე ხდებოდა 2010 წლამდე. შემდეგ კი მეწარმეს დაევალა, რეგულირების სააგენტოსთვის შეეტყობინებინა, რომ ამ პროფილით მუშაობას იწყებდა. თუმცა მისი გაკონტროლების უფლება კვლავ არავის ჰქონდა. ნათია ნოღაიდელი: - ყველა კლინიკა, რომელიც მაღალი რისკის ამბულატორიულ საქმიანობას ეწევა, შეტყობინების რეჟიმით რეგულირდება. თუ რომელიმე დამრღვევთა შორის აღმოჩნდება, დააჯარიმებ (თავდაპირველად 400-1.000 ლარით, შემდეგ იზრდება). გადაუხდელობის შემთხვევაში ირთვება აღსრულების სხვა მექანიზმი, შესაძლოა, დააყადაღონ და კლინიკამ საქმიანობა შეწყვიტოს. ლიცენზიის ვალდებულება კვლავ არ არსებობს, მაგრამ 2014 წლიდან კონკრეტულ კლინიკაზე შემოსული საჩივრის საფუძველზე შესაძლებელია მისი შემოწმება... - ჯერ კიდევ ორი წლის წინ არაკონტროლირებადი იყო სილამაზის სალონები, სადაც ასევე ძალიან დიდია დაინფიცირების საფრთხე. - 2006 წლამდე ქვეყანაში არსებობდა სანიტარიული ზედამხედველობის ინსპექცია, რომელიც სილამაზის სალონებში ინფექციების კონტროლს, ავად თუ კარგად, ატარებდა. 2006-2007 წლებში სანიტარიული ზედამხედველობის ინსპექცია და სანიტარიული ნორმები გაუქმდა. შესაბამისად, ეს სფერო უკონტროლო გახდა, მაგრამ როდესაც C ჰეპატიტის ელიმინაციის პროექტზე მუშაობა დავიწყეთ, აუცილებელი გახდა, გვეზრუნა არა მხოლოდ მკურნალობაზე, არამედ პრევენციაზეც. ეს მოიცავს ყველა იმ დაწესებულებას, სადაც სისხლით გადამცემი ინფექციების გადადების რისკი არსებობს. სტომატოლოგიური კლინიკა ხშირად მოხმარებადი სერვისია, თორემ ნებისმიერი სამედიცინო მანიპულაცია, რომელიც უკავშირდება ინვაზიურ ჩარევას, შეიცავს ც ჰეპატიტის რისკს. დღის წესრიგში დადგა ესთეტიკური და კოსმეტიკური პროცედურების გაკონტროლებაც. ეს სერვისებია, არა მხოლოდ პედიკიური და მანიკიური, პირსინგი, ლაქსინგი, ტატუ, მიკროპიგმენტაცია და ელექტროეპილაცია... ამჯერად მუნიციპალური საზოგადოებრივი ჯანდაცვის სამსახურები ატარებენ მონიტორინგს და სილამაზის სალონებს თუ ესთეტიკურ ცენტრებს ასწავლიან სწორად დეზინფექცია-სტერილიზაციას. - მოქალაქეს რამდენად შეუძლია შეასრულოს მაკონტროლებლის ფუნქცია? - ყველა მომხმარებელს უფლება აქვს, იცოდეს, როგორ უნდა მიეწოდოს სერვისი. სერვისის მიმწოდებელმა პირმა თქვენ თვალწინ უნდა ჩაიცვას ახალი, ერთჯერადი, სტერილური ხელთათმანი, თქვენ თვალწინ უნდა გაიხსნას სათანადო დონეზე დამუშავებული, სტერილურ პაკეტში მოთავსებული ინსტრუმენტები. უნდა იცოდეთ, რომ თუ ტატუს რამდენიმე მომხმარებელს ერთი ნემსით უკეთებს სპეციალისტი, ეს სასტიკი დარღვევაა. თქვენი ყურადღებისა და კონტროლის გარეშე ვერანაირი ძალისხმევა ვერ გამოიღებს ნაყოფს. საქართველო, როგორც საგანგაშო ზონა საქართველო C ჰეპატიტის მაღალი გავრცელების ქვეყნების ჯგუფშია. 2015 წელს საქართველოსა და აშშ-ის დაავადებათა კონტროლის ცენტრების მიერ ჩატარებული კვლევის მიხედვით, C ჰეპატიტის ანტისხეულებზე დადებითია (ვირუსის მატარებელია) ქვეყნის მოსახლეობის 7.7%, ხოლო რნმ-დადებითი, ანუ C ჰეპატიტის აქტიური ფორმით დაავადებული - 5.4%. ამ რთული ვითარების გამო, საქართველოს მთავრობამ საერთაშორისო პარტნიორების - აშშ-ის დაავადებათა კონტროლისა და პრევენციის ცენტრების, ფარმაცევტული კომპანია "გილეადის" და ჯანმრთელობის მსოფლიო ორგანიზაციის აქტიური მხარდაჭერით მიზნად დაისახა ქვეყანაში C ჰეპატიტის ეპიდემიის ელიმინაცია, რის შედეგადაც საქართველო გახდა მსოფლიოში ერთ-ერთი პირველი სამოდელო ქვეყანა. თუმცა პრობლემის სრულად აღმოფხვრის პროექტი უშედეგო იქნება, თუ ვირუსის წარმოშობისა და გავრცელების გზები არ ლიკვიდირდება. ვირუსი მხოლოდ ადამიანის ორგანიზმში ბინადრობს, მისი გადაცემა კი უამრავი სხვადასხვა გზით არის შესაძლებელი... გახსოვდეთ! ვიდრე მოგემსახურებათ ექიმი, კოსმეტოლოგი, ტატუს სპეციალისტი თუ სხვა, გააფრთხილეთ, რომ სტერილიზებული ინსტრუმენტით მოგემსახუროთ, რადგან მასაც ისევე, და შესაძლოა უფრო მეტადაც ემუქრებოდეს დაინფიცირების საფრთხე.

სოციალურად დაუცველებს, უნარშეზღუდულებსა და სამუშაოს ნებისმიერ მაძიებელს სოციალური სააგენტო უფასოდ გადაამზადებს
სოციალური მომსახურების სააგენტო სექტემბრიდან სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამას იწყებს. დაინტერესებული მოქალაქეების მომზადება-გადამზადება იმ დეფიციტურ პროფესიებში მოხდება, რომლბიც ჯანდაცვის სამინისტროს დაკვეთით ჩატარებულ შრომის ბაზრის მოთხოვნის კვლევით გამოვლინდა. სასურველი პროფესიის დასაუფლებლად სამუშაოს მაძიებლები მოკლევადიან კურსებს განათლებისა და მეცნიერების სამინისტროს მიერ შერჩეულ 39 აკრედიტებულ პროფესიულ სასწავლებლებში გაივლიან.

